
UITTREKSEL

Die gebied beslaan gedeeltes van die Sentrale Sone 
en die Okahandja lineamentsones van die Damara-oro-
geen, wat deur die Okahandja lineament geskei word: 
gesteentes van die Abbabiskompleks en die Damara-
opeenvolging kom voor.

Die Abbabiskompleks bevat metamorfe gesteentes 
van sedimentêre en intrusiewe oorsprong, t.w. kwart-
siet, skiste wat plek-plek rolstene insluit, en marmer 
asook die Ricksburggraniet, ‘n granodioriet, ‘n augeng-
neis en orto-amfiboliet.

Die Damara-opeenvolging begin met konglomer-
aat en grinterige kwartsiet van die Etusisformasie van 
die Nosib-groep. Dit word diskordant deur die Swa-
kopgroep oorlê. Gesteentes van die Ugabsubgroep is 
afwesig en die opeenvolging begin met rolsteenbevat-
tende skis van die Chuosformasie wat egter net twee 
klein dagsome vorm. Die Karibibformasie is goed ont-
wikkel; dit sluit in die basale Omusemalid wat uit tot 
500 m dik amfiboliet, afkomstig van basaltiese lawa be-
staan, en die oorliggende dik karbonaat-gesteentes wat 
as die “Karibib-marmer” bekend staan. Die dikte van 
die marmer kan weens sterk plooiing nie bepaal word 
nie; dit is egter bekend dat dit van noord na suid sterk 
afneem.

Terwyl die Karibibgesteentes as platvormafsettings 
beskou kan word is die van dié Formasie Kuiseb in di-
eper gedeeltes van die kom, naamlik op die kontinen-
tale helling asook op die diepseevlak, afgesit. Dit het 
begin met die sedimentasie van pelitiese materiaal wat 
egter nie net tot bogenoemde gebiede beperk was nie 
maar lateraal ook nog in gebiede oorskrei het waar ook 
die afsetting van Karibibtipe kalkstene voortgegaan 
het. Die resulterende opeenvolging van afgewisselde 
karbonaat en -skislae word as die Tinkaslid benoem. 
In hierdie gebied staan dit nog duidelik uitteenoor die 
oorliggende dik massa van mikaskis bekend as die 
“Kuisebskis”. Plaaslik het ook die vulkaniese aktiwiteit 
van die Omusematyd nog voortgeduur, en lae van ba-
saltiese metalawa (amfiboliet) is ook in die Tinkasop-
eenvolging ingesluit.

Bogenoemde sedimentêre gesteentes en lawas is deur 
‘n aantal magmas van dioritiese tot granitiese samestel-
ling ingedring; verskeie granitiese suites word beskryf 
waarvan sin- en na-tektoniese fases onderskei word. 
Die Sentrale Sone is deur die Salem Granitiese Suite 
ingedring, en die Okahandja-lineamentsone deur die 
Otjimbingwe Alkaliese Kompleks en die Donkerhuk 

Granitiese Suite.
Daar bestaan aansienlike verskille tussen die tek-

toniese geskiedenis van die twee strukturele sones: ter-
wyl in die Sentrale Sone algemeen die effek van drie, en 
plek-plek ook nog van ‘n vierde, verformingsfases waar- 
geneem is, het in die Okahandja-lineamentsone net 
twee plooiingsfases voorgekom waar egter plek-plek 
nog verdere deformasie deur die inplasing van die 
Donkerhuk-graniet veroorsaak is.

ABSTRACT

The area comprises portions of the Central and the 
Okahandja Lineament Zones of the Damara Orogen 
which are separated by the Okahandja Lineament, and 
rocks of the Abbabis Complex and of the Damara Se-
quence are exposed.

The Abbabis Complex includes metamorphic rocks 
of sedimentary and intrusive origin, viz. quartzite, 
schist locally including pebbles, and marble, as well as 
the Ricksburg granite, a granodiorite, an augengneiss 
and orthoamphibolite.

The Damara Sequence begins with gritty quartzite of 
the Etusis Formation of the Nosib Group. This is uncon-
formably overlain by the Swakop Group. Rocks of the 
Ugab Subgroup are absent, and the succession begins 
with pebbly schist of the Chuos Formation which form, 
however, only two small outcrops. The Karibib Forma-
tion is well developed; it includes the basal Omusema 
Member, consisting of up to 500 m thick amphibolite 
derived from basaltic lava, and the overlying carbon-
ate rocks known as the “Karibib marble”. Because of 
intense plication, the thickness of the marble cannot be 
determined; it is, however, known to decrease consider-
ably from north to south.

Whereas the Karibib rocks are considered as plat-
form deposits, those of the Kuiseb Formation were ac-
cumulated in deeper portions of the basin, viz. upon the 
continental slope and the abyssal plain. This was initi-
ated by the sedimentation of pelitic material which was, 
however, not restricted to the areas mentioned above but 
transgressed into areas where concomitantly deposition 
of Karibib-type limestone continued. The resulting suc-
cession of alternating layers of carbonate and schist is 
named the Tinkas Member. In this area, it still stands 
distinctly off the overlying thick mass of mica schist 
known as the “Kuiseb schist”. Locally, the volcanic ac-
tivity of the Omusema time continued too and layers of 
basaltic metalava (amphibolite) are also included in the 

Tinkas succession.
The sedimentary rocks and lavas mentioned above 

were intruded by a number of magmas of dioritic to gra-
nitic composition; several granitic suites are described 
of which syn- and post-tectonic phases are distin-
guished. The Central Zone was intruded by the Salem 
Granitic Suite, and the Okahandja Lineament Zone by 
the Otjimbingwe Alkali Complex and the Donkerhuk 
Granite Suite.

There exist considerable differences in the tectonic 
history of the two structural zones; whereas in the Cen-
tral Zone the effects of three, locally even of four, de-
formational events can be recognised, only two such 
events occurred in the Okahandja Lineament Zone, 
where, however, at several places further deformation 
was caused by the emplacement of the Donkerhuk 
granite.

1. INLEIDING

Die gebied van 2 100 km2 word deur die topografiese 
kaarte 2216AA, AC and SA (skaal 1:50 000) gedek. 
‘n Groot gedeelte is baie bergagtig, veral in die noord-
weste en suid van die Swakoprivier, en bereik hoogtes 
van tot 1 470 m. Die omgewende vlaktes, grootendeels 
tussen 1 000 en 1 400 m geleë, is meesal met grond 
of oppervlakkalksteen bedek en bied min en swak dag-
some. Die hoofdreineringskanale is die Swakoprivier 

met ‘n aantal sytakke, veral die Omusema-, Sney-, en 
Ozombandariviere.

Die gebied word deur gesteentes onderle wat tipies 
is vir ‘n mobiele gordel, naamlik sterk gedeformeerde 
en geme-tamorfoseerde sedimentêre en vulkaniese 
gesteentes wat herhaaldelik deur granitiese materiaal 
ingedring is (Fig. 1). Die gebied beslaan gedeeltes van 
die Sentrale Sone en die Okahandja-lineamentsone van 
die Damara-orogeen; hierdie twee sones word deur die 
Okahandja-lineament geskei.

Die stratigrafiese opeenvolging word in Tabel 1 
uiteengesit.

2. DIE METAMORFE KOMPLEKS ABBABIS

Gesteentes van die Kompleks Abbabis dagsoom 
in die Okakoara en Otjua koepelstrukture waar hulle 
onderskeidelik ‘n oppervlak van 17 en 25 km2 beslaan.

Weens die intense deformasie asook die onreëlmatige 
dagsome van die Abbabisgesteentes, wat ook nog deur 
verskeie granietmassas intrudeer is, kan geen strati-
grafiese opeenvolging uitgewerk en die oorspronklike 
diktes van die formasies nie bepaal word nie.

2.1 Gesteentes van Sedimentêre Oorsprong

Metasedimentêre gesteentes dagsoom slegs in die 
Otjua-koepel; dis oorwegend veldspaatryke kwartsiet 

Opeenvolging Groep Subgroep Formasie Lid Litologie

Resente afsettings Kalkreet, alluvium, eluvium

Karoo Sandsteen, skalie

Damara Swakop Khomas Kuiseb Kwarts-biotietskis met kordieriet en granaat

Tinkas Marmer, skis en kalksilikaat

Karibib Dolomitiese en kalsitiese marmar, kalksilikaat

Omusema Orto-amfiboliet

Chuos Rolsteenbevattende skis

Nosib Etusis Kwartsiet, arkosiese grintsteen, konglomeraat

Abbabis Metamorfe Kompleks Kwartsiet, skis, kalksilikaat, marmer, rolsteenbevattende skis

GESTEENTES VAN SEDIMENTÊRE OORSPRONG

Karoo Doleriet

Damara

Graniet (Donkerhuk)
Fyn-middel korrelrige-granodioriet
Gefolieerde granodioriet

Na-tektonies
Sin-tektonies
Sin-tektonies

Donkerhuk Granitiese Suite

Siëniet Sin-tektonies Otjimbingwe Alkaliese Kompleks

Graniet Sin-tot na-tektonies Ozombanda Graniet

Graniet (Naibberg)
Granodioriet (Otjua)
Porfiritiese granodioriet
Granodioriet of dioriet (Okongava)

Sin-tektonies
Sin-tektonies
Sin-tektonies

Salem Granitiese Suite

Abbabis 
Metamorfe 
Kompleks

Graniet (Ricksburg), granodioriet, augengneis en amfitoliet
Amfiboliet
Granodioriet en amfiboliet

GESTEENTES VAN INTRUSIEWE OORSPRONG

Tabel 1: Die stratigrafiese opeenvolging van die karteerde gebied.

met tussenlae van kwartsbiotietskis, rolsteen bevattende 
mika. kwartsskis en marmer met kalksilikaatlae.

Die middel- tot middelfynkorrelrige, rooierige bruin 
kwartsiete is goedgelaagd; enkel lae is tussen ‘n paar 
cm tot 1 m dik. Die totale dikte van die kwartsiet is nie 
berekenbaar nie.

Die rolsteenbevattende skis dra insluitsels van kwart-
siet, graniet en porfiritiese biotietgraniel.

Die kwarts-biotietskis vorm dun tussenlae in die 
kwartsiel. Tekens van migmatisasie is op verskeie ple-
kke aangetref wat toon dat die vloergesteentes op die 
punt van insmelting was.

Die growwe wit marmer, met tussengelaagde lamelle 
van fynkorrelrige, donkerbruin kalksilikaat, dagsoom 
oor ‘n ongeveer 25 m breë sone wat oor ‘n afstand van 
650 m ontsluit is.

2.2 Gesteentes van Intrusiewe Oorsprong

Verskillende granitiese gesteentes het die sedimentêre
gesteentes ingedring.
In die Okakoara-koepel kom die Ricksburggraniet en 

‘n granitiese augengneis voor en in die Otjua-koepel ‘n 
liggrys granodioriet.

Die ligrooi Ricksburggraniet, wat die grootste deel 
van die Okakoara-koepel beslaan, is fynkorrelrig en 
homogeen. Behalwe kwarts, K-veldspaat en musko-
viet is ook biotiet teenwoordig. Die graniet toon twee 
goed ontwikkelde foliasies, maar die mees prominente 
struktuurelement is ‘n lineasie wat deur die interseksie 
van die twee foliasies teweeg gebring is. In die sentrale 
gedeelte van die koepel lê die lineasie subhorisontaal, 
maar in die westelike en oostelike gedeeltes duik dit re-
spektiewelik styl WSW en OND. ‘n Tweede generasie 
van muskoviet het bo-oor al die maaksels gegroei. Die 
baie goed gefolieerde granitiese augengneis dagsoom 
teen die suidelike en oostelike binnerand van die Oka-
koara-koepel; sy maaksel is ewewydig aan die koepel-
rand. Die graniet het ‘n fyn grondmassa van kwarts en 
veldspaat waarin tot 1 cm langö, afgeplatte K-veldspaat-
augen versprei is, wat deur dun lagies van lepidoblast-
iese biotiet en muskoviet omring word. Laasgenoemde 
mineraal het uit biotiet ontstaan.

Die augentekstuur van die eens porfiritiese graniet is 
die resultaat van Damara-skuifskeuring, aangesien die 
basale lae van die oorliggende Damara-gesteentes ook 
nog deur hierdie deformasie geaffekteer is.

Geen intrusiewe kontakte tussen die twee graniete is 
gevind nie.

‘n Liggrys, effens porfiritiese granodioriet wat binne 
die Otjua-koepel voorkom, is redelik soortgelyk aan 
die Otjua-granodioriet van laat-Damara ouderdom. Dit 
word egter as ouer beskou omdat dit
-  die skisagtige voorkoms het wat algeheel in hierdie 

gebied in die voor-Damaragraniete ontwikkel het;
-  as xenoliete in die Otjuagranodioriet voorkom;
-  tydens Damara metamorfose insmelting ondergaan 

het;
-  intrusief in al die metasedimentêre gesteentes van 

die vloerkompleks is maar nie in die oorliggende 
Damara-gesteentes nie.

Amfiboliete van intrusiewe oorsprong kom verspreid 
as lense en proppe tussen die vloergesteentes van beide 
koepels voor.

3. OPEENVOLGING DAMARA

3.1 Litologie

3.1.1 Gesteentes van Sedimentêre Oorsprong

Formasie Etusis
Die Formasie Etusis vorm hier die onderste sedi-

mentêre eenheid van die Opeenvolging Damara. Die 
kwartsveldspatiese gesteentes word in drie eenhede 

onder verdeel:
Konglomeraat: Konglomeratiese kwartsiet kom 

vanaf die basis tot aan die bo-kant van die Etusisopeen-
volging voor. Die matriks van die konglomeraat wissel 
van ‘n middelkorrelrige tot ‘n grinterige veldspaatryke 
kwartsiet. Die rolstene van graniet en kwartsiet wissel 
aansienlik in grootte en afplatting. Die sortering van die 
rolstene is swak en geen gradering volgens grootte het 
plaasgevind nie. Individuele konglomeraatlense is tus-
sen 0,5 en 3 m dik, Die mees opvallende konglomera-
tiese sone bereik ‘n dikte van ongeveer 300 m.

Grinterige Kwartsiet: Die konglomeraat gaan lateraal 
sowel as na bo in veldspatiese kwartsiet oor waarin sed-
imentêre kruisgeslaagdheid swak behoue gebly het. Die 
grinterige kwartsiet sluit mikaryke, skisagtige tussenlae 
van tot 5 m dik in, wat talle sillimanietporfiroblaste be-
vat. Die meeste hiervan is egter retrograad metamorf na 
muskoviet.

Ysterryke Kwartsiet: die rooibruin tot persvlekker-
ige, ysterryke kwartsiet is be perk tot die noordelike 
flank van die NO-strekkende arm van die Otjua-koepel. 
Dit toon op baie plekke ‘n fyn graderingsgelaagdheid. 
Klein oplossingsholtes van piriet is algemeen. Tot 1 
mm breë nate en krakies in die kwartsiet is deur swart 
ysteroksiede gevul.

Formasie Chuos
In die Otjuakoepel is twee klein dagsome van rol-

steenbevattende skis opgemerk wat die Etusisgesteentes 
oorlê en wat vermoedelik ‘n Chuos-ouderdom het. Die 
rolstene van kwartsiet en graniet is óf dig gepak óf yl in 
die skisteuse grondmassa versprei. Hierdie oorspronk-
like verdeling het later die mate van tektoniese afplat-
ting van die rolstene beïnvloed.

Formasie Karibib
Hierdie formasie bestaan uit ‘n basale orto-amfi-

boliet en oorliggende dik marmer met tussenlae van 
kalksilikaat en ysterryke kwartsiet. Die sedimentêre 
gesteentes word as platvormafsettings in vlak water 
beskou; hulle gaan binne die karteergebied lateraal in 
opeenvolgings oor wat onder hiervan verskillende om-
standighede afgesit is.

Lid Omusema: hierdie onderste eenheid van die For-
masie Karibib bestaan uit orto-amfiboliet. Dit dagsoom 
in die randsones van die Otjua-koepel en in die suide-
like flank van die Okakoara-koepel.

Die gesteentes bestaan algemeen uit pJagioklaas (11 
tot persent, gewoonlik bytowniet), hornblende, augiet, 
skapoliet, kalsiet, sfeen en pirrotiet. Die hoofsaaklike 
primêre donkermineraal was augiet wat egter mees-
tendeels na hornblende verander is en net plek-plek as 
relikte in hierdie mineraal voorkom. Idiomorfe sfeen 
maak tot ses persent van die volume uit. Een monster 
van die amfiboliet het ook olivien, geassosieer met 
uwarowiet, bevat.

Die amfiboliet het ‘n werklike dikte van tot 500 m 
maar dit is plaaslik deur isoklinale plooiing tot 1 250 

m verdik. Individuele sones is tot 35 m dik. Sommige 
van die dik sones sluit lawakussings in wat egter alge-
meen tektonies afger en in sommige gevalle isoklinaal 
geplooi is. Van die kussings toon ook dat die binnege-
deelte konsentries opgebou is en in die middel is dik-
wels ‘n kern van kalsiet. Die kussinggrotes wissel van 
14 x 6 cm tot 150 x 30 cm.

In die basale lae van die amfiboliet word xenoliete 
van die onderliggende gesteentes, bv. graniete, kwartsi-
ete en rolsteendraende skiste, gevind.

Waar dit dagsoom blyk die amfiboliet ‘n soliede ges-
teente sonder ‘n goed ontwikkelde penetratiewe maak-
sel te wees, maar mikroskopiese studie het tog ‘n sterk 
maaksel aan die lig gebring wat deur afwisselende lae 
van augiet en plagioklaas teenoor hornblende en/of ska-
poliet gevorm word. Sfeen kom as dun strepies parallel 
aan die maaksel voor.

Enkele amfibolietlae is ook nog in die oorliggende 
dik marmeropeenvolging ingesluit.

Marmer: Die wit en ondergeskikte blou marmer is 
meesal dolomities. Gedurende die metamorfose het vo-
lop tre-moliet van forsteriet asook diopsied ontstaan; 
‘n groot gedeelte van die olivien is egter na serpentyn 
verander. In die kontaksones van groter granietintrusies 
bevat die marmer talle lense van kalksilikaat bestaande 
uit skapoliet en diopsied.

Formasie Kuiseb
Hierdie formasie bestaan uit die Lid Tinkas en ‘n 

oorliggende dik opeenvolging van mikaskis algemeen 
bekend as die “Kuisebskis”. Terwyl eersgenoemde lat-
eraal in die platvormafsettings van die Formasie Kari-
bib oorgaan, oorlê die boonste skis albei die Tinkas en 
Karibibgesteentes.

Lid Tinkas: Dit isop ‘n kontinentale helling terselfter-
tyd as die platvormkalkstene van die Formasie Karibib 
en die pelagiese onderste Kuisebskis in ander gebiede, 
afgesit. Daar word ‘n bo-hellingsfasies en ‘n turbidiet-
fasies van die Lid Tinkas onderskei; Karibibkalksteen 
en Kuisebskis, die twee gesteentes van hierdie fasies, 
grens in die gebied van noord na suid aan mekaar. Vanaf 
Okakoara 43 in die noorde tot Otjozondu 36 verder suid 
is daar ‘n aansienlike toename in die aantal en dikte 
van mikaskis tussenlae in bogenoemde marmeropeen-
volging. Nog verder suid is marmer uiteindelik die on-
dergeskikte gesteente in die opeenvolging en word net 
nog deur kalksilikaatlamelle verteenwoordig wat ritmies 
in kwarts-mikaskis tussengelaagd is met ongeveer die-
selfde dikte as die Karibib marmeropeenvolging. Nog 
verder suid word slegs enkele kalksilikaatlense in die 
onderste mikaskis van die Kuisebformasie aangetref.

Daar kan ‘n bo-hellingsfasies en ‘n bekken- of turbi-
dietfasies van die Lid Tinkas onderskei word.

Gesteentes van die bo-hellingsfasies dagsoom op 
Otjo¬zondu 36 en net suid van die Otjua-koepel. Die 
opeenvol-ging bestaan uit ‘n wit, grof tot gelykkorrel-
rige marmer tussengelaagd met fynkorrelrige kwarts-
biotietskis en porfiroblastiese kwarts-biotiet-kordiëriet-

skis. Die diktes van enkele marmerlae wissel van 1 tot 
40 cm en diktes van tussengelaagde skisbanke is soort-
gelyk. Na die suide is daar egter ‘n toename in die dikte 
van laasgenoemdes.

Die turbidietfasies vorm ‘n lang uitgerekte, ongeveer 
40 km strekkende dagsoom wat 1 tot 3 km breed is. Sy 
grense is tektoniese lyne. Die eenheid bestaan uit afwis-
selnde dun lamelle van mikaskis en kalksilikaat. Terwyl 
die skislae selde dikker as 10 cm is word kalksilikaatlae 
tot 50 cm dik.

In die gebied suid van die Otjua-koepel word die 
twee sedimentêre suksessies van die Tinkaslid deur ‘n 
sone van Otjusema-amfiboliet geskei. Al die Damarag-
esteentes in die omgewing hel styl na die NNW.

In Fig. 2 word die verdeling van die verskeie fasies en 
dié van die basiese Omusemalawas in die oorspronklike 
afsettingsgebied skematies voorgestel.

Mikaskis: Die dik massa van mikaskis wat oor die 
verskeie gesteentes van die Tinkaslid volg, staan al-
gemeen as die “Kuisebskis” bekend. In hierdie gebied 
dagsoom dit sowel tussen die koepels wat deur ouer 
gesteentes gevorm word asook suid van die Okahandja-
lineament en ook nog suid van die terrein van die Donk-
erhukgraniet.

Dit is ‘n grys tot donkergrys kwarts-biotietskis wat 
plek-plek volop kordiëriet bevat. Sillimaniet kom ook 
voor, óf alleen óf saam met die kordiëriet. Die voorkoms 
van piroop-granaat is tot ‘n gebied suid van die Otjua-
koepel op Otjimbingwe 104 beperk.

Skis wat ryk aan kordiëriet- en veldspaatporfiroblaste 
is toon ‘n lepidoblastiese tekstuur.

Die inplasing van die Donkerhukgraniet het tot groot-
skaalse migmatisasie van die Kuisebskis in die gebied 
suid van die Okahandja-lineament gelei. Enkele reste 
van redelik onveranderde skis word nog in die graniet 
gevind.

3.1.2 Gesteentes Van Intrusiewe Oorsprong

Intrusiewe gesteentes van laat-Damara ouderdom 
het in die Sentrale Sone sowel as in die Okahandja-
lineamentone ingedring. Die granitiese gesteentes in 
die Sentrale Sone sluit die Salem Granitiese Suite en 
die Osombandagraniet in, terwyl in die Okahandja-
lineamentsone die Donkerhuk Granitiese Suite en die 
Otjimbingwe Alkaliese Kompleks voorkom.

Intrusiewe Gesteentes van die Sentrale Sone
Salem Granitiese Suite: Die oudste lid hiervan is die 

Okongavadioriet en geassosieerde gesteentes. Dit kom 
wes van die Otjua-koepel op Otjimbingwe 104 voor, 
maar is grootliks deur oppervlakkalksteen oorlê.

Die dioriet, ‘n donkergrys, middelkorrelrige ges-
teente, het in die Tinkasopeenvolging asook in die oor-
liggende Kuisebskis ingedring. Dit bestaan uit andes-
ien, groen hornblende, halfeievormige K-veldspaat en 
kwarts. Biotiet is ondergeskik en het blykbaar uit die 
hornblende ontstaan.

Mineraalsegregasie en afplatting verskaf ‘n duide-
like eerste tektoniese maaksel aan die dioriet. In die 
suidelike gedeelte van die voorkoms het bykomstige 
mineraaloriëntasie ‘n tweede maaksellaat ontstaan; die 
kruising van die twee struktuur-elemente veroorsaak ‘n 
opvallende lineasie.

In ‘n gebied net suid van die grensdraad van Okon-
gava Ost 72 en noord van sy kontak met die Tinkas-
gesteente sluit die dioriet mafiese xenolite in wat van 
enkele cm tot 250 m groot is. Die kontakte van hierdie 
gesteentes is óf skerp óf onduidelik, naamlik in gevalle 
waar deur vermenging van die twee gesteentes ‘n reak-
siesone gevorm het. Die xenoliete bestaan uit groen-
swart hornblendiet; ‘n growwer kern word deur fyner 
korrelrige materiaal omring. Ook plagioklaas neem 
uitwaarts toe. Die randsone bevat dus hornblende, pla-
gioklaas en bykomstige K-veldspaat. Enkele van die 
ondersoekte monsters is olivien-normatief.

Benewens die Okongavadioriet het ook nog ‘n ander, 
fynkorrelrige dioritiese gesteente in die hornblendiet 
ingedring wat die xenoliete gelewer het. Die klein, gang- 
en propagtige voorkomste is moontlik net ‘n jonger fase 
van die hornblendietgesteente. Dit bestaan uit plagiok-
laas, hornblende, biotiet, K-veldspaat en kwarts en toon 
‘n intense tektoniese maaksel.

Porfiritiese Tonaliet en Rooi Graniet: Hierdie grani-
tiese gesteentes kom in kontaksones in ‘n gebied oos 
van die terrein van die metasedimentêre gesteentes 
voor.

Die tonaliet is ‘n grys gesteente wat uit andesien, 
kwarts, biotiet en K-veldspaat bestaan. Op die Streekeis-
en-hoekdiagram Ie hierdie gesteente in die velde van 
die adamellitiese graniet en granodioriet terwyl dit op 
die De la Roche et al. (1980) R1 R2-diagram in die to-
naliet en granodiorietvelde lê. Die growwe, ongelyk-
korrelrige grond-massa sluit tot 3 cm lange eerstelinge 
van K-veldspaat in wat op baie plekke ‘n voorkeuror-
iëntasie van tektoniese oorsprong toon. Die tonaliet 
sluit xenoliete van Kuisebskis en kalksilikaat in.

Die tonaliet is deur ‘n porfiritiese, rooierige graniet 
ingedring wat uit gelyke hoeveelhede plagioklaas, K-
veldspaat en kwarts bestaan. Die gesteente is ongelyk-
korrelrig en bevat K-veldspaat eerstelinge; in die rand-
sones definieer hierdie kristalle ‘n vloeigelaagdheid. 
Die graniet is jonger as die tonaliet aangesien dit geen 
tektoniese maaksel toon nie.

Die tonaliet toon in die naburigheid van groot mas-
sas van Donkerhukgraniet duidelike tekens van kontak-
metamorfose. Biotiet het daar blykbaar opgebreëk en 
het skaars geword terwyl K-veldspaat in hierdie kon-
taksones toeneem.

Naibberggraniet: Hierdie graniet lê in die westelike 
gedeelte van die gebied, net suid van die terrein van 
Okonga-vadioriet. Die gesteente is liggrys en mid-
delkorrelrig en bestaan uit K-veldspaat, kwarts, plagio-
klaas en tot 8 persent biotiet.

‘n Sterk tektoniese foliasie asook ‘n skuifskeurmaak-
sel in hierdie gesteente is tot die gedeeltes beperk wat 

binne die Okahandja-lineamentsone geleë is en dit is 
ook opvallend dat die rigting van die skuifskeursone 
met die van die lineament ooreenstem. Donkerhuk-
graniet het in geskuifskeurde graniet ingedring.

Otjuagranodioriet: Hierdie gesteentes is liggrys en 
middel- tot grofkorrelrig; dit bevat ook hier en daar 
eerstelinge van veldspaat in ‘n grondmassa wat uit pla-
gioklaas (oligoklaas en andesien), K-veldspaat, kwarts 
en biotiet bestaan. Dit kom voor op Otjua 37 en Okomi-
tundu 24. Al is die grootste gedeelte van die granitiese 
massa nie tektonies geaffekteer nie is daar tog plekke 
waar, deur kristalafplatting sowel as oriëntasie van 
veldspaateerstelinge en glimmerplaatjies, ‘n duidelike 
maaksel ontstaan het. Die granodioriet bevat xenoliete 
van Abbabisgranodioriet. Die betreklik jong ouderdom 
van die gesteente is daardeur bepaal dat dit intrusief 
in migmatiete gevind is, wat gedurende die D3 defor-
masiefase van die Damara-orogenese uit granodioriet 
van die Abbabis Kompleks ontstaan het.

Ozombandagraniet: Hierdie rooierige bruin grani-
et is middel- tot grofkorrelrig, plek-plek word selfs 
pegmatitiese variëteite gevind. Dit bestaan uit ongeveer 
gelyke aandele van K-veldspaat, oligoklaas en kwarts; 
ongeveer vyf persent bestaan uit ferromagnesiese min-
erale; dit blyk aansienlik minder te wees as in ander 
graniete van hierdie omgewing. Die Ozombandagraniet 
word as na-tektonies ten opsigte van die verskeie re-
gionale fases van die Damara orogenese beskou aange-
sien dit oor aile bekende maakselpatrone asook die 
grense van koepelstrukture sny. Net aan die grense van 
die koepelstrukture word ‘n swak mineraaloriëntasie, 
veral van biotiet, in die graniet waargeneem; hierdie 
verskynsel word as ‘n soort vloeistruktuur beskou.

‘n Granitiese liggaam wat in die Okakoara-koepel 
voorkom is in die verlede verkeerdelik as Ozombanda-
graniet beskryf (Smith 1965, Gevers 1963, Roering 
1963, Marlow 1981) terwyl dit na regte as ‘n grani-
tiese variëteit van die Abbabis (voor-Damara) intrus-
ies beskou moet word. Die rede hiervoor is dat dit 
twee tektoniese maaksels toon waarvan die tweede, ‘n 
skuifskeuring, gedurende die D1 fase van die Damara 

Pegmatiet Plaas Neweges-
teente; 

Formasie

Minerale ontgin

Jooste

Helikon I

Becker’s

Berger’s

Okakoara 43 

Okongava 
Ost 72

Otjua 37

Otjimbingwe 
104

Karibib

Karibib

Karibib

Karibib

Kwarts, K-veldspaat, 
lepidoliet, beril en 

petaliet
Lepidoliet, ambligoniet, 
petaliet, beril, kolumbiet 

en pollusiet
Lepidoliet, toermalyn, 

beril, bismut
Toermalyn, kwarts

Tabel 2: Die ekonomiese ontginbare pegmatiete in die Sent-
rale Sone.

orogenese gevorm het; hierdie struktuur is daarna ge-
durende die D3 fase gedeformeer.

Intrusiewe Gesteentes van die Okahandja-lineament-
sone

Otjimbingwe Alkaliese Kompleks: Die kompleks 
bestaan hoofsaaklik uit siëniet waarvan ‘n porfiritiese 
en ‘n ewekorrelrige variëteit voorkom. Bykomstig is 
nog mikropegmatiete en veldspaatare. Gedeeltes van 
hierdie gesteentes is na ‘n augenskis verander. Die al-
kaliese suite word in ‘n ander bydrae in hierdie volume 
in groter detail beskryf.

In hierdie studie word gesteentes volgens ehemiese 
aspekte geklassifiseer (De la Roche et al., 1980), terwyl 
vir die studie deur R. Brandt (hierdie volume, p. 37) 
oor dieselfde voorwerp ‘n modale puntetelling volgens 
Streekeisen (1974) verwerk is. Daarom word dieselfde 
gesteente ‘n monsogabbro en ‘n siëniet genoem. Omdat 
die klassifikasie na Streekeisen internasionaal die alge-
meenste is, sal na die gesteente as na “siëniet” verwys 
word.

Donkerhuk Granitiese Suite: Die suite sluit drie 
granitiese massas in, nl.
(i)  ‘n gefolieerde granodioriet
(ii)  ‘n fynkorrelrige, gelykkorrelrige granodioriet, en
(iii)  ‘n ongedeformeerde, na-tektoniese graniet, bekend 

as “Donkerhukgraniet”.
Die granitiese massas is hoofsaaklik tot die Okahand-

ja-lineamentsone beperk, maar in die noordweste het 
dit tot 4 km noord van die Okahandja-lineament in die 
Sentrale Sone ingedring. Die ingeplaaste graniete het ‘n 
kontaktermiese- sowel as kontakspanningsoureool wat 
insmelting van verskillende grade in verskeie neweges-
teentes en insluitsels tot gevolg het. ‘n Lokale tektoniese 
maaksel het in die kontakspanningsoureool ontwikkel.

Gefolieerde Granodioriet: Hierdie liggrys granodio-
riet bestaan uit oligoklaas, kwarts, K-veldspaat en bi-
otiet. Enkele tot 1 cm lange veldspaateerstelinge is in 
die middelkorrelrige grondmassa versprei, en die ges-
teente sluit ook klein xenoliete van mikaskis in. Oor die 
algemeen het die granodioriet ‘n duidelike maaksel wat 
deur mineraalafplatting asook deur die rangskikking 
van biotiet tot stand gebring word. Die maaksel van die 
skis-xenoliete is gewoonlik parallel aan die neweges-
teente, en op plekke waar die granodioriet aan die siëni-
ete van die Otjimbingwe kompleks grens is die maaksel 
parallel aan die kontak.

Fynkorrelrige, Porfiritiese Granodioriet: ‘n Liggrys 
middelkorrelrige granodioriet, gekenmerk deur volop 
klem veldspaateerstelinge kom op Elbe 10 en Otjimb-
ingwe 104 voor. Die gesteente bestaan uit oligoklaas, 
K-veldspaat en biotiet. Naby die Okahandja-lineament 
toon die gesteente ‘n redelik ontwikkelde maaksel, maar 
op ander plekke het die primêre tekstuur onveranderd 
gebly. Hierdie porfiritiese gesteente is nie in kontak met 
bogenoemde gefolieerde variëteit nie maar het egter 
waarskynlik uit eersgenoemde ontstaan.

Op Otjimbingwe 104, sowat 8 km wes van die neder-

setting, het die porfiritiese granodioriet in die gesteentes 
van die Otjimbingwe Alkaliese Kompleks ingedring.

Donkerhukgraniet: die ongefolieerde graniet het 
‘n baie wye verspreiding en vorm weens sy hardheid 
op baie plekke hoogtes en opvallende dagsome. Die 
graniet het ‘n rooierig-bruin tot grys kleur en bestaan 
uit K-veldspaat, kwarts, oligoklaas, primêre sowel as 
sekondêre muskoviet en biotiet.

Die graniet het ‘n groot aantal van stratigrafiese een-
hede van die Damara-orogeen in die omgewing van 
die Okahandja-lineament ingedring en bevat derhalwe 
‘n groot verskeidenheid xenoliete, onder andere van 
Tinkaskalksilikaat, Kuisebskis, Omusema-amfiboliet, 
gesteentes van die Otjimbingwekompleks asook ge-
folieerde variëteite van die Donkerhukgranodioriete. 
Duidelike intrusiewe kontakte met die Salemtonaliet 
asook die Naibberg- en Ozombandagraniete is gevind.

Pegmatiete
Pegmatiete van verskeie generasies kom verspreid 

voor. ‘n Aantal van die wat in die Formasie Karibib 
ingedring het bevat ekonomies ontginbare minerale en 
is bewerk (sien Tabel II).

Die pegmatiete op Okakoara 43 en Berger’s pegmati-
ete op Otjimbingwe 104 word nie meer ontgin nie, ter-
wyl die Helikonpegmatiete nou en dan ontgin word.

Behalwe die pegmatietminerale wat van ekonomiese 
waarde is, is in ‘n skarn op Kunibes 88 ook ‘n scheeli-
etafset-ting gevind wat egter as onekonomies bevind 
is.

3.2 Metamorfose

Gedurende die metamorfose in die laat stadiums van die 
Damara orogenese het die volgende minerale ontstaan:
(i)  in pelitiese en kwartsveldspatiese gesteentes: bi-

otiet, granaat (piroop), muskoviet, kordiëriet, K-
veldspaat en sillimaniet. Benewens die muskoviet 
van prograadmetamorfe oorsprong is daar ook van 
hierdie mineraal wat op ‘n later stadium retrograad 
gevorm het. Granaat en kordiëriet is nerens saam 
aangetref nie.

(ii) in karbonaatgesteentes wat gedeeltelik na kalksi-
likaat verander is: skapoliet, diopsied, tremoliet, 
grossulariet en forsterietryke olivien. In die ter-
miese oureool van die Donkerhukgraniet het bui-
tendien ook nog epidoot ontstaan.

Die metamorfe graad neem oor die algemeen van 
suid na noord toe. Die stauroliet-uit/sillimaniet-in iso-
graad loop in ‘n oos-wes rigting, net suid van hierdie 
gebied. (Hoffer 1977). Hierdie outeur het ook ‘n N-S 
verlopende isoreaksiegraad, nl. andalusiet-in/sillimani-
et-uit, net wes van die gebied geplaas met die gedagte 
dat daar ‘n algemene afname in metamorfosegraad van 
wes na oos -is. Dit is egter nie geldig nie aangesien geen 
andalusiet, maar slegs sillimaniet, deur die hele gebied 
voorkom.

In die vloergesteentes, in die Otjua-koepel en in ge-

deeltes, van die Etusiskwartsiet is die begin van anatek-
sis waar-neembaar.

3.3 Struktuurgeologie

3.3.1 Oorsig oor Struktuurelemente

Die struktuurelemente in hierdie gebied is primêr 
(gelaagdheid) of sekonder (foliasievlakke, lineasies, 
ens.). Drie hoof deformasiefases asook ‘n aantallokaal 
beperkte tektoniese gebeurtenisse het die gesteente in 
hierdie gebied geaffekteer. Gedurende elke afsonder-
like D-fase is nuwe planare (s) en Lineêre struktuurele-
mente gevorm.

Planare Maaksel-elemente
so  Primêre elemente is veral sedimentêre laagv-

lakke wat verskillende gesteentes soos kwartsiet 
en marmer skei, maar ook lae van verskillende 
chemiese samestelling in ‘n pelitiese opeenvolging 
wat na die groei van metamorfe minerale aansien-
lik verskillende meganiese eienskappe mag he. 
Ook graderingsgelaagdheid en swaarmineraal-lae 
moet in hierdie verband genoem word.

s1 ‘n Algemeen sterk ontwikkelde deurdringende 
maaksel, gewoonlik van metamorfe (parallele 
rangskikking van mika) of tektoniese (splytvlakke) 
oorsprong. Skuifskeuring langs die s1-vlak oor on-
bekende afstande is ‘n algemene verskynsel.

s2:  Hierdie asvlakmaaksel is nie so goed ontwikkel en 
nie so penetratief soos s1 nie. Oor die algemeen lê 
die twee elemente nie parallel nie. Die intensiteit 
van s2 elemente hang tot ‘n mate van die gede-
formeerde gesteente se posisie in die tektoniese 
struktuur af en is in neuse meer opvallend as in 
flanke.

 s2 strukture is veroorsaak deur kliewing, heroriën-
tasie of afplatting van minerale, maar die fase het 
ook meta. morfe banding en miniatuur skuifskeur-
sones laat ontstaan.

s3:  Hierdie maaksel is hoofsaaklik ‘n gevolg van tek-
toniese druk en ‘n geringe herkristallisasie van mi-
kas. Dit wissel van ‘n gewone na ‘n kartelkliewing 
met soms ‘n mate van skuifskeuring.

s4: ‘n Jongste tektoniese maaksel het deur buiging van 
s2 en s3 kartelkliewing en skuifskeurvlakke ontstaan 
asook deur die afplatting. van kordiërietporfirob-
laste.

Lineêre Maakselelemente
Hierdie elemente is asse waarom plooistrukture ge-

buig is of lyne wat deur interseksie van twee planare 
elemente gedelinieer word.
l1:  Het ontstaan deur snyding van s0 deur s1 of plooi-

asse en is dus van tektonies-metamorfe oorsprong. 
Weens die intensiewe optrede van s1 is hierdie 
Lineêre element in die veld baie opvallend, maar 
moeilik van l2 te onderskei weens hul ewewydig-

heid.
l2:  Hierdie tektonies-metamorfe element het deur sny-

ding van s0 en s1 ontstaan. Dit lê parallel aan die 
asse waarom s1 strukture gebuig is. Die oriëntasie 
van l2 hang van die posisie van die betrokke struk-
tuur in ‘n koepel af.

l3:  Hierdie hoofsaaklik tektoniese element het deur 
snyding van D3-skuifskeuring met reeds bestaande 
elemente ontstaan.

l4:  Hierdie elemente is selde aangetref. Dit is asse 
waarom reeds bestaande primêre of sekondêre 
planêre elemente gebuig is.

l5:  Die element is ook tektonies van oorsprong en 
word bepaal deur die interseksie van s1 - s3 deur ‘n 
gewoonlik net swak ontwikkelde s4.

3.3.2 Strukturele Sones

In hierdie gebied bestaan twee strukturele sones, nl. 
die Sentrale Sone in die noorde en die Okahandja-line-
amentsone in die suide. Die grens tussen die twee sones 
is die Okahandja-lineament. In eersgenoemde sone het 
voor die inplasing van die Donkerhukgraniet algemeen 
drie, plaaslik ook vier, deformasiefases afgeloop. Daar-
na is in die mees suidelike gedeelte van die sone, waar 
die Donkerhukgraniet ingedring het, deur hierdie ge-
beurtenis nog ‘n verdere deformasie D5 veroorsaak. Die 
kennis van die delormasiefases in die Okahandja-line-
amentsone is daren-teen nog onvoldoende. Tot dusver 
is net een fase ouer as die Donkerhukintrusie duidelik 
uitgeken, en ‘n ander word vermoed. Inplasing van die 
Donkerhukgraniet het egter in die sone ‘n groter effek 
gehad as in die vorige.

Sentrale Sone
Gedurende die D1 fase het in hierdie sone al isokli-

nale lêplooie gevorm wat gedurende fase D2 ko-aksiaal 
en koplanaar gedeformeer is. In teenstelling met die lat-
erale kompressiewe aktiwiteit gedurende D1 en D2 was 
gedurende fase D3 ook ‘n vertikaal gerigte krag aktief 
wat tot die ontstaan van koepelstrukture aanleiding ge-
gee het. Koepels naby die Okahandja-lineament toon 
‘n mate van afplatting in die NW-SO rigting. Hierdie 
deformasie kon al gedurende die beweging in die line-
ament begin het, maar is later gedurende inplasing van 
die Donkerhukgraniet versterk.

Oor die algemeen het min D1-strukture behoue ge-
bly. Die mees opvallende is ‘n antiklien gevorm deur 
Tinkas-kalksilikaat en Kuisebskis alhoewel ook van die 
struktuur net een flank oorgebly het; die ander een is 
gedurende D1-skuifskeuring weggebreëk en verskuif. 
Dit word as ‘n oorblyfsel van ‘n D1 struktuur met ‘n s1 
vlak beskou deur deformasie van ‘n klein plooineus wat 
in D2 gedeformeer is asook die deformasie van ‘n klein 
kwartsaartjie wat parallel aan die s1 vlak lê.

In die westelike flank van die Otjua-koepel is bewyse 
gevind vir intensiewe skuifskeuring al in die D1 fase. 
Oorspronklik het die Etusiskwartsiet wat hier dagsoom 

deurlopende tot 2 cm dikke bandjies van sagte mikaryke 
kwartsiet ingesluit. As gevolg van vroee skuifskeur-
ing is die dun tussenlae afgeknyp en het net nog lense 
gevorm, en gedurende D2 is hierdie afwisseling van 
kwartsietlae en skisteuse lense d.i. lae wat deur s1 vlak 
geskei was, weer gedeformeer.

Strukture van die D2-fase is die volopste in die Sen-
trale Sone en word veral in die buiterandsc.les van die 
groot koepelstrukture gevind. Weens die oprigting van 
die koepels duik al die D2-asse steil. ‘n Goed ontwikkel-
de D2-struktuur kom op Otjozondu 36 in die Tinkaslae 
voor. s0 asook die daarmee hoekmakende s1 is tot ‘n 
isoklinale vormgetroue plooi gebuig. Die geassosieerde 
kleinplooie toon geringe verdikking van plooineuse.

In die randsone van die struktuur se buiteboog word 
die maaksel net deur kliewingsvlakke bepaal waarop 
net ‘n geringe herkristallisasie plaasgevind het. s0 en s1 
is hier die dominante maaksel-elemente. Meer binne die 
struktuur het die D2 deformasie tot afplatting en duide-
like heroriëntasie (gepaard met geringe skuifskeuring) 
van kordiërietporfiroblaste, kalksilikaatiense en glim-
merminerale gelei.

Nog verder binne die struktuur is s2 ‘n metamorfe 
banding van afgewisselde glimmerryke en met kwarts 
en veldspaat verrykte sones. s0 is in die gebiede ver-
niel maar nog herkenbaar, terwyl s1 in die vorm van dun 
glimmerlae in kwarts-veldspaatbande aanwesig is. Die 
plooiasse van D2, naamlik l2, duik gewoonlik steil om-
dat die D2 strukture nog eens gedurende D3 geplooi is.

Gedurende die D2 fase is s0 en s1 om koplanare asse in 
groot lêplooie gebuig. Dit het tot geringe skuifskeuring 
op s0 laagvlakke en D1 asvlakke aanleiding gegee.

Gedurende fase D3 is die gedurende D2 isoklinaal 
herplooide D1-lêplooie weer in groot oopplooie met 
feitlik parallele flanke gevou. s3 is net deur ‘n vae oriën-
tasie van glimmer gedefinieer, en l3, die interseksie van 
s3 met die ouer planare elemente, is oor die algemeen 
subhorisontaal en duik NW of SO. ‘n Besonder goeie 
dagsoom van D3 strukture, nl. plooie met amplitudes 
van 1 cm tot 50 m, lê in die omgewing van die Otjo-
zondusinklien tussen die Okondura- en Otjua-koepels. 
Oie asvlakmaaksels van hierdie half toe vormgetroue 
plooie omvat kliewingsvlakke sower as kartelfoliasie 
en swak ontwikkelde skuifskeurvlakke. Heroriëntasie 
van glimmerminerale het net in die skuifskeur sones 
plaasgevind.

‘n Swak D4 fase het gesteentes net noord van die Oka-
handja-lineament en in die Otjosondu-sinklien geaffek-
teer. Dit het tot die ontstaan van oopplooie gelei wat die 
s0 en s3 en s2 maaksels gegolf het. Geen asvlakkliewing 
het ontstaan nie en die 14-asse duik noordwaarts.

Die mees suidelike gedeelte van die Sentrale Sone is 
in hierdie gebied deur die Donkerhukgraniet ingedring. 
Hier-deur is plaaslik nog klein oop (D5) plooie in die 
s2vlakke van D2 strukture gevorm; dis egter nog nie 
bekend nie of ook die D3koepelstrukture hierdeur nog 
geraak is. Die invloed van die kontakspanning rondom 
die Donkerhukmassas strek tot 4 km van die kontak.

Okahandja-lineamentsone
In hierdie sone is tot dusver ‘n D1 fase duidelik herk-

en, en daar word aangeneem dat dit aan D1 in die Sent-
rale Sone gelykstaan. ‘n Intensiewe penetratiewe maak-
sel het ontwikkel en isoklinale lêplooie met dieselfde 
bewegings-rigting as die in die Sentrale Sone het ont-
wikkel. Hierdie strukture is vermoedelik deur ‘n ver-
dere deformasie D2 ge-affekteer; die ondersoek hiervan 
duur nog aan. Soos in die vorige sone het verdere ver-
vorming gedurende die inplasing van die Donkerhuk-
graniet voorgekom. Hierdie nuwe deformasie word as 
D5 beskryf om ooreenstemming met die nomenklatuur 
te bereik wat vir die Sentrale Sone gebruik is.

Die inplasing van die Donkerhukbatoliet het tot defor-
masie of, in plekke waar anateksis voorgekom het, tot 
vernietiging van, voorbestaande strukture gelei, asook 
tot ‘n sleurdeformasie in die newegesteentes naby die 
kontaksone.

Die intensiteit van die D5 deformasiestrukture ve-
rander aansienlik van die randsones na die sentrale 
gedeelte van die Okahandja-lienamentsone waar groot 
oop D5 plooie gevind word. Geringe heroriëntasie en 
herkristallisasie het ook net ‘n swak D5 maaksel laat 
ontstaan. ‘n s5 kan eintlik net in plooineuse raakgesien 
word. Deur die herplooiing van D3 strukture langs noor-
doosduikende asse gedurende D5, het gebuigde plooie 
ontstaan wat in plan ‘n boome-rangvorm het. Die hoeke 
tussen die strekkingsrigtings van l2 en l5 is taamlik groot, 
eersgenoemde lê subhorisontaal terwyl l5 steil duik. s2 
en s5 planare lê in dieselfed vlak.

‘n Reeks regslaterale asimmetriese sleurplooie in die 
noorde en linkslaterale ook asimmetriese sleurplooie in 
die suide van die Okahandja-lineamentsone dui daarop 
dat die Donkerhukgraniet van suidwes ingedring het en 
die druk wat dit gedurende sy inplasing uitgeoefen het, 
ook uit die rigting gekom het.

4. NA-DAMARA GESTEENTES

4.1 Sedimentêre Gesteentes van Moontlike Karoo 
Ouderdom

Op Okakoara 43 is holtes en sinkgate in die Kari-
bibmarmer met ‘n rooi proto-sandsteen van moontlike 
Karoo ouderdom opgevul. Hierdie sandsteen sluit ook 
brokstukke van tot 3 cm lange limonietkristalle in.

4.2 Intrusiewe Gesteentes

4.2.1 Doleriet

‘n Groot aantal dolerietgange sny deur die Damara- 
en Abbabisgesteentes. Die meeste van die gange loop 
in ‘n NNO-SSW rigting. Gewoonlik is die doleriet ‘n 
fynkorrelrige gesteente; ofitiese, olivienbevattende 
sowel as nie-ofitiese variëteite kom voor. Dit is opval-
lend dat laasgenoemde gewoonlik parallel aan die D1 
maaksel in die Damara-newegesteentes ingeplaas is. 

Op ‘n paar plekke het dolerietgange ook in reeds be-
staande verskuiwingsones ingedring. In gefolieerde 
gesteentes soos die Otjimbingwe Alkaliese Kompleks 
is die gesteente langs dolerietgange gewoonlik oor ‘n 
kort afstand geskuifskeur en opgebreëk. Die doleriet is 
ongeveer 136-108 my oud.

4.2.2 Karbonaatprop

‘n Enkele bruinerige karbonaatprop is suid van die 
Swakoprivier, noord van Davetsaub 29, in ‘n rivier-
loop gevind. Die propdeursnee is ongeveer 15 m. Die 
karbonaatprop is ‘n breksie van Donkerhukgraniet in 
‘n kalsitiese matriks. Die granietbrokstukke se lengtes 
wissel van enkele millimeter tot 3 cm.

4.2.3 Aplietgang

Op Otjozondu 36 het ‘n grys aplitiese gang in Tin-
kasgesteentes ingedring. Die baie fynkorrelrige gronds-
massa van hierdie granitiese gesteente sluit enkele 
ronde kwarts eerstelinge in. Die veldspaat, meestal pla-
gioklaas, is sterk geserisitiseer. Muskoviet en heelwat 
chloriet kom ook voor.

